Маңғыстау облысы білім басқармасының 

2017 жылдың  І тоқсанында атқарылған жұмыстарының есебі 

Білім беру ұйымдарының желісі
Облыс бойынша 494 білім беру ұйымдары, оның ішінде балабақшалар – 252 (33 497 бала), мектептер – 146 (121 211 оқушы), колледждер – 26 (22 454 студент), қосымша білім беру ұйымдары – 57 (119590 оқушы), арнайы білім беру ұйымдары – 13 (1189 оқушы). 
Білім саласының бюджеті
Білім саласының бюджеті жыл санап өсіп келеді. 2017 жылдың бюджет 56, 8 млрд. теңгені құрады. Былтырғы жылмен салыстырғанда қаржы көлемі 15,5% артты. Негізінен қаржы білім беру ұйымдарының құрылысына, ағымдағы және күрделі жөндеуге, материалдық-техникалық базаны нығайтуға, сонымен қатар балабақшалар мен колледждерге мемлекеттік тапсырыс қабылдауға  жұмсалып отыр.   
1 сәуір жағдайына бюджеттің орындалысы 11 001,9 млн.теңгені немесе 97,8% құрайды.

Индикатор: 2020 жылға дейін 3-6 жастағы балаларды мектепке дейінгі тәрбиемен және оқытумен 100 пайыз қамту жұмыстары
Білім беруді дамытудың мемлекеттік бағдарламасында 2017 жылы  3-6 жастағы балаларды балабақшамен қамту  индикаторы  бойынша 84,5%, қазіргі таңдағы орындалысы 84,7%.

Жылдың соңына дейін қолданысқа берілетін балабақшалар

2017 жылы 4117 орынға 32 мектепке дейінгі ұйым ашу жоспарланды. Оның ішінде 2377 орындық 25 жекеменшік, 6 мемлекеттік-жекешелік әріптестік механизмі арқылы 1460 орындық, 320 орынға бір мемлекеттік балабақша. 
І тоқсанда  32-нің 11 жекеменшік балабақша (697  орындық)  ашылды. 
- Ақтау қаласынан  75 орындық «Kinder-star», 50 орындық «Тедди-Хаус», 100 орындық «Көктем», 30 орындық «Болашақ», 20 орындық «Аян»,  50 орындық «Арай»;

- Жаңаөзен қаласынан 100  орындық  «Керемет», 75 орындық «Қостерек», 

- Түпқараған ауданы Сайын Шапағатов аулынан 75 орындық    «Айзере» жекеншік балабақшалары. 

Мұнайлы ауданынан 72 орындық «Ермек», 50 орындық «Сұңқар»

Ашылған балабақшаларда 105 адам жұмыспен қамтылды (оның ішінде 46 педагог, 59 техникалық қызметкер).
Е-ДДО автоматтандырылған ақпараттық жүйесі
МДҰ-ға кезектіліктің ашықтығын қамтамасыз ету мақсатында «Электронды мектепке дейінгі білім беру ұйымдары» автоматтандырылған ақпараттық жүйесі («Е-ДДО»)  Ақтаудың 70 мектепке дейінгі ұйымдарға пилоттық жоба ретінде енгізілді.

Аталған жобаны Жаңаөзен қаласы мен Мұнайлы ауданында енгізу жұмыстары басталды. 
Ақтау қаласында салынатын тұрғын үйлердің бірінші қабатын балабақшаларға икемдеу

Ақтау қаласының құрылысшыларымен келіссөздер жүргізудің нәтижесінде 17 шағын аудандағы «CaspiyТowers» («КаспийҚұрылысЛТД» ЖШС) тұрғын үй кешенінің бірінші қабатынан  МЖӘ механизмі арқылы 150 орындық балабақша және «Ақжайық» («Корпорация КСМ» ЖШС)   тұрғын үй кешенінің бірінші қабатынан 100 орындық жекеменшік балабақша ашу жоспарланды. 
Мәселе:
- Ақтау қаласының 26 шағын аудандағы 280 орындық №38 балабақша ғимаратын кері қайтару
Шешу жолдары:
- Аталған ғимаратты кері қайтару үшін ғимаратты жалға алып отырған ҚР Қорғаныс министрлігінің 44273 әскери бөліміне 29 шағын ауданынан жер телімі ұсынылды.
Индикатор: Жаңартылған білім беру мазмұнына өткен мектептер үлесі, жоспар – 100%, орындалысы – 100% 
2016-2017 оқу жылында республика бойынша барлық бірінші сынып оқушылары жаңартылған білім мазмұнымен қамтылды.

Алдымыздағы оқу жылында барлық 2, 5, 7 сыныптар жаңа бағдарламамен оқиды. 

2016 жылы 1445 мұғалім «Білім мазмұнын жаңарту» бағдарламасы бойынша курстан өтті (бастауыш сынып мұғалімдері -717). 2017 жылы 2004 мұғалім өтеді. 

Осылайша 1, 2, 5, 7 сыныптардың барлық мұғалімдері курстан өтеді.

Көптілде білім беруге көшу

2016 жылдан бастап облыста 21 үш тілде білім беретін пилоттық мектеп бар. Мектептердің жоғары сыныптарында физика, информатика, химия, биология пәндерінің терминдері ағылшын тілінде оқытыла бастады. 
Осы мектептерге Білім инновация лицейі мен Назарбаев зияткерлік мектебі тірек мектептер болып белгіленді. Мектептер арасында өзара тәжірибе алмасу жолға қойылған. 
2017 жылы 572 физика, информатика, химия, биология пәндерінің мұғалімдері ағылшын тілін үйрену курсынан өтеді және А1-А2, В1-В2 деңгейлерін игеріп шығады. Олар негізінен қала мектептерінің мұғалімдері болып отыр. 
Мәселе:
Ауыл мектептері мұғалімдерінің біліктілігін арттыру, ағылшын тілін меңгеру деңгейін көтеру.
Шешу жолдары:

Осы мақсатта  жыл сайын кемінде  300  мұғалімді оқыту жоспарланды.  Оған  жобамен    52 млн. қаражат қажет етіледі. Себебі  В1-В2 деңгейін игергенде ғана мұғалімдер жаратылыстану пәндерін ағылшын тілінде оқытуға мүмкіндік алады. 
Білім сапасын арттыру шаралары

Индикатор: үлгерімі «жақсы» және «үздік» (оқытудың сапасы) оқушылардың үлесі, жоспарлы көрсеткіші 51 % орындалысы  – 60%.

Ауыл мектептері мен қала мектептерінің білім сапасы
Елбасының биылғы жылғы «Қазақстанның үшінші жаңғыруы: жаһандық бәсекеге қабілеттілік» атты Қазақстан халқына Жолдауында қала мен ауыл мектептері арасындағы білім беру сапасының алшақтығын азайту қажеттігі айтылды. 

Облыс бойынша ауыл мектептерінің саны – 96, ондағы оқушы саны – 71995 (барлық оқушының 59%-ы), қала мектептерінің саны – 50, ондағы оқушы саны – 49216 (барлық оқушының 41%-ы).

Жоғары білім сапасын көрсеткен 10 мектептің 5-і ауыл мектебі (Мұнайлы №5 ом, №1 ом, Қызылтөбе лицейі, Бейнеу гимназиясы, Түпқараған ауданы Ақшұқыр мектеп-лицейі).
Республикалық үздік орта білім беру ұйымы грантының иегері 3 жыл қатарынан ауыл мектептері болды (2013 ж. – Әбдіхалықов ат. о/м, 2014ж – Мұнайлы ауданы №6 о/м, 2015ж Маңғыстау ауданы Онды о/м).
2 ауыл мектебі ЮНЕСКО клубының мүшесі (Түпқараған ауданы Ақшұқыр мектеп-лицейі, Құрық мектеп-гимназиясы).
3 ауыл мектебі облыстық «Табиғатпен үндес мектеп» конкурсының жеңімпаздары атанды.

Білім басқармасы жүргізген мониторинг бойынша «Орта білім беретін үздік ұйым» және «Үздік лицей» номинацияларының иегерлері ауыл мектептері (Түпқараған ауданы Ақшұқыр мектеп-лицейі, Мұнайлы №5 ом).
Биылғы жылғы республикалық пәндік олимпиадада 2 мұғалім -  «Үздік ауыл мұғалімі», 2 оқушы – «Үздік ауыл оқушысы» номинацияларының иегерлері атанды.
Сонымен қатар білім сапасы мына критерийлермен анықталады:

- 2016 жылы мемлекеттік грант иегерлерінің саны – 542 (2015 жылы – 425).
Соның ішінде, «Серпін-2050» бағдарламасы бойынша – 158 түлек  жоғары оқу орындарының, 49 түлек – колледждердің мемлекеттік грантына ие болды (2015 жылы-240).  Жалпы «Серпін» бағдарламасы бойынша облыстан 540 бала білім алуда (ЖОО – 414, колледждерде - 96). 

2016 жылы аз қамтылған отбасындағы 237 (2016 ж.-200) бала аудан, қала әкімінің  бір жолғы берілетін әлеуметтік көмегімен жоғары оқу орнында оқып жатыр. 
- 2016-2017 оқу жылында өткен республикалық пәндік олимпиадада 78 оқушының 43-і жүлделі орынды (7 алтын, 11 күміс, 25 қола медаль) иеленді (55,1%). Халықаралық олимпиадалар мен ғылыми жобаларға 48 оқушы (63%) қатысып, оның 30-ы (2016 ж.-46%) жүлделі орындарды иеленді. 
-  «Алтын белгі» үміткерлері – 129 (2016 ж. – 110 үміткердің 77-і иегер). 

Үш ауысымды мектептерді болдырмау бойынша шаралар

Облыс бойынша апаттық мектептер жоқ.
Үш ауысымды жұмыс жасайтын мектептер саны – 5 (1097 бала),  оқушы орнының тапшылығы облыс бойынша – 5491 бірлікті құрайды. 
Үш ауысымды оқытуды  жою мақсатында   4 мектеп құрылысы Ұлттық қор есебінен, 4 мектеп  құрылысы РБ-тен  салынады.
Сонымен қатар жергілікті бюджет есебінен  Жаңаөзен қаласында №15 орта мектеп жанынан қосымша құрылыс салынуда. 
Мектеп салуды қажет ететін елді мекендер

Ақтау қаласындағы 32а, 34, Шығыс шағын аудандарында тұратын 29 шағын аудандағы №28 орта мектептің бастауыш сыныбының 322 оқушысы облыстық дарынды балаларға арналған мектеп-интернаттың ғимаратында білім алуда. 

- 32а шағын ауданында 900 орындық мектептің ЖСҚ-ы дайын (30.03 шықты),

- 34 шағын ауданында  900 орындық (30.07 дайын болады).
Түпқараған ауданы  Ақшұқырдағы екі мектепте 2126 бала оқиды. 1000 оқушы тасымалданады, оның ішінде 970-і – Ақшұқыр ауылының, 30-ы С.Шапағатов ауылының оқушылары. Бала санының көптігінен мектептерде үш ауысымда оқыту қаупі бар.  

Шешу жолдары: 

- Түпқараған ауданы Ақшұқыр ауылында 600 орындық мектептің ЖСҚ-ы дайындалуда (маусымда шығады). 
Осындай жағдай Мұнайлы ауданы Батыр  ауылында және  Жаңаөзен қаласының Рахат шағын ауданына да орын алуы мүмкін. 

Сондықтан Батыр ауылынан 900 орындық мектеп құрылысының ЖСҚ жасақтауға және Рахат шағын ауданында 1200 орындық мектеп құрылысының ЖСҚ-на жасақталуда. 

Ашылатын жеке меншік мектептер

Жаңаөзен қаласынан 100 орындық мектеп-балабақша ашылмақшы. 2017 жылдың шілде айында қолданысқа беріледі.

Ұлттық бірыңғай тестілеуді өткізуге дайындық барысы

Биылдан бастап ұлттық бірыңғай тестілеу екі бағытқа бөлінді:

- Қорытынды аттестаттау – мемлекеттік бітіру емтиханы (29.05-9.06).

- ҰБТ - жоғары оқу орындарына түсу емтиханы (20.06-1.07).

Облыс бойынша 128  (120-мемлекеттік, 1-жекеменшік) мектепте қорытынды аттестаттау өткізіледі.
4912 түлектің (2016ж.-4825), 3653-і (74,5%) ҰБТ-ға қатысады. 
Барлық аудан, қаланың оқушы тасымалына, тамақтандыруға, жатын орнына 7 млн.742 мың теңге қаржы қарастырылды. 

Кәсіптік бағдар

Білім басқармасының 2016-2017 оқу жылына арналған кәсіптік бағдар берудің іс-шаралар жоспары бекітіліп, жұмыс тобы құрылды. 
Бүгінде жұмыс тобы мен жоғары оқу орындары, колледж өкілдерімен өңірдің барлық мектеп оқушыларымен, ата-аналарымен, пән мұғалімдерімен 500-ден аса кездесу өткізді.

Мектеп оқушылары жергілікті жерлердегі өндіріс орындарына 150 экскурсия  жасады (әуежай, сүт зауыты, әскери бөлімшелер, битум және пластмасса зауыты,т.б). 

2017 жылдың қаңтар айында каникулға келген студенттердің мектеп оқушыларымен 120 орта мектепте кездесулер ұйымдастырылды.

Оқу орындары туралы мәлімет облыстық білім басқармасының  www.tulek.kz сайтында жарияланады.
2017 жылы мамыр айында білім басқармасы мен Қазақстан мемлекеттік заң университеті арасында мектеп бітіруші түлектердің кәсіби білім алуы мақсатында меморандум аясында іс-шаралар жоспары жасақталып, «Эндаумент КАЗГЮУ» Корпоративтік қорымен бірлесе балалардың заңгер, экономика мамандықтарына университеттің атаулы грантын алуы бойынша жұмыстар жүргізілуде. 
Білім беруді ақпараттандыру

Барлық 134 мектеп 6649 компьютерлік техникамен жабдықталған (Ақтау-1827, Жаңаөзен-1071, Бейнеу-1039, Қарақия-720, Маңғыстау-529, Мұнайлы-1063, Түпқараған-246, облыстық мектептер-154 компьютер).
Мектептер (134 мектеп) 100% интернет желісіне, оның ішінде кең жолақты интернет желісіне 115 мектеп (85,8%) қосылған (2016 жылы -55,2%).
Қалған 19 мектеп кең жолақты интернетке осы жылдың қазан айында толықтай қосылады:

- 2 мектеп (оптикалық-талшықты байланыс арқылы (1 мектепке    5 600 мың),

- 17 мектеп спутниктік байланыс арқылы (1 мектепке 850 мың, Бейнеу – 5 мектеп, Маңғыстау – 5, Қарақия – 4, ).
www.mektep.edu.kz электрондық порталы – 2010 жылдан бері енгізілген, 134 мектеп қосылған.

«E-learning» электрондық оқыту жүйесі - 44 мектепке енгізілген. 

«BilimLand», «ІTest», «ІMektep» цифрлық білім беру порталы – 2016 жылы -102, 2017 жылы - 134 мектеп қосылған. 

ТжКБ ұйымдарының рейтингісін анықтау бойынша «google froms сервис» автоматтандырылған жүйесі енгізілуде.
mangystau.gov.kz ресми сайты, фейсбук желісінде маңғыстау-education-білім парақшасы күнделікті жаңартылады.

Техникалық және кәсіптік білім беру 

Индикатор: Мемлекеттік тапсырыс бойынша оқыған, оқуды бітіргеннен кейінгі бірінші жылы жұмысқа орналасқан және еңбекпен  қамтылған түлектер үлесі,  жоспар – 75%
2016 жылы техникалық және кәсіптік білім беру бойынша мемлекеттік тапсырыс есебінен оқып, оқуды бітіргеннен кейінгі бірінші жылы жұмысқа орналасқандар мен еңбекпен қамтылған түлектердің үлесі 78% құрады. 4104 түлектің 3201-і жұмысқа орналасқандар мен еңбекпен қамтылғандар.

Баршаға  арналған тегін техникалық және кәсіптік білім жобасы аясында 2017-2018 оқу жылында кәсіптік даярлаумен 1130 адамды білім басқармасы арқылы кәсіптік даярлау, 500 адамды әлеуметтік қорғау және үйлестіру басқармасы арқылы қысқа мерзімді оқыту курстарымен дайындау көзделіп отыр.


Кәсіптік даярлау 22 ТжКБ ұйымдарда (15 мемлекеттік, 7 жекеменшік) 30 мамандық бойынша қамтамасыз етілетін болады.


Бұл бағытта республикалық бюджет есебінен 227,2 млн.теңге қаржы бөлінді. 


Тегін техникалық-кәсіптік біліммен   9-11-сыныптарды бітірушілер, оқу орындарына түспеген, жұмыс іздеп жүрген, сондай-ақ өзгеде санаттағы азаматтар қамтылатын болады.

Әлеуметтік қорғау және үйлестіру басқармасы арқылы жүргізілетін қысқа мерзімді оқыту курстары бойынша ТжКБ ұйымдары жанынан құрылған 10 ресурстық орталық (8 мемлекеттік, 2 жекеменшік) 22 мамандық бойынша қамтамасыз етуге дайын.


Бұдан басқа, қысқа мерзімді оқытумен қамтамасыз ету үшін мобильдік оқу орталықтарын сатып алуға республикалық бюджет есебінен 100,0 млн.теңге қаржы қарастырылды.


Қазіргі таңда, 2 мобильдік оқу орталықтарын сатып алу бойынша техникалық ерекшеліктері жан-жақты зерттеліп, мемлекеттік сатып алу рәсімдері жүргізіліп жатыр.


Мобильдік оқу орталықтарын Бейнеу политехникалық колледжінде және Ақтау технологиялық қызмет көрсету колледжінде дәнекерлеу ісі, шаштараз, тігін өнімі, электрлік құрал жабдықтар және бағдарламалық қамтамасыз ету мамандықтары бойынша пайдалану  жоспарланды..

Ақтау қаласы, Мұнайлы, Түпқараған аудандарының 9-11 сынып оқушыларымен (3205 оқушысы) 36 кездесу ұйымдастырылды.

5 аудан 2 қалада ТжКБ бар кадрларды даярлауға үміткерлер тізімін қалыптастыру бойынша мобильдік топтар құрылды.

«WorldSkills»  чемпионаты
24 құзіреттілік бойынша «WorldSkills Aktau» өңірлік чемпионаты өткізіліп, «Worldskills Kazakhstan» Ұлттық чемпионатына қатысуға 19 студентке жолдама берілген болатын.

Бүгінгі таңда, пісіру, аспазшы мамандықтары бойынша 1 орынды, инженерлік графика мамандығы бойынша 2 орынды және токарь ісі мамандығы бойынша 3 орынды иеленді.


Нәтижесінде, 1-орынды иеленген 4 студент желтоқсан айында Абу-Даби қаласында өтетін «WorldSkills International» халықаралық чемпионатына қатысады. 

15-19 мамыр аралығында РФ Краснодар қаласында өткен «WorldSkills Russia» ұлттық чемпионатына 2 студент қатысып, пісіру мамандығы бойынша 2 орынды, инженерлік графика мамандығы бойынша 3 орынды иеленді. 

ТжКБ саласындағы жүргізілген жұмыстар

Болашақта ауылшаруашылық, қызмет көрсету, туризм және дәстүрлі емес энергетика бағыттарын дамытуға байланысты, сондай-ақ, мұнай мамандықтарының нарықта қажеттілігі болмауына байланысты Жаңаөзен мұнай және газ колледжінде және Маңғыстау политехникалық колледжінде:


- мұнай мен газ скважиналарын бұрғылау, 


- тасымалдау мен қайта өңдеу,


- мұнай мен газ технологиясы мамандықтарына бюджет есебінен мемлекеттік тапсырыс беру мүлдем тоқтатылды.

Сондай-ақ, облыстың ТжКБ ұйымдарымен жаңа мамандықтарға лицензиялар алынды (нан пісіру, макарондық және кондитерлік өндіріс, жеңіл өнеркәсіп жабдықтарын ұйымдастыру, ауыл шаруашылығы, ветеринария, монтаж және ішкі санитарлық-техникалық құрылғыларға қызмет көрсету, вентиляция, инженерлік жүйе, энергоаудит және ақпараттық технология, электрлік құрылғыларды жөндеу және т.б.).

Педагог кадрлар мен жұмысшы мамандарының кәсіби шеберлігін арттыру мақсатында Белоруссияның кәсіптік білім берудің республикалық институтымен екі арада ынтымақтастық орнатылып, 10 адам оқу-курсынан өтіп келді.

Дуальды оқытумен қамту

Бүгінгі таңда дуалды оқыту жүйесі бойынша эксперименттік түрде білім беру 17  колледжде енгізіліп, 23 мамандық (24 біліктілік) бойынша 782 студентті қамтылды.








Дуальды оқыту жүйесі енгізілген колледждер саны барлық колледждер санының 65,3%,  мамандықтар саны барлық мамандықтың 27% құрайды. 











Бұл көрсеткіштер 2012 жылғы мәліметпен салыстырғанда 10 колледжге 12 мамандыққа 490 білім алушыға көбейді. 


Дуалды оқыту жүйесі бойынша бітірген түлектер саны 186 (17-сі үздік диплом мен бітіріп шықты), оның 66% жұмысқа орналасты, 34% өзін -өзі қамтамасыз етті.
Жатақханамен қамту
Колледждерде 544 білім алушылар 4 жатақханамен қамтылған. 
Оның ішінде, Ақтау қаласында – 2 жатақхана (302 орын), Қарақия ауданында – 1 жатақхана (200 орын), Жаңаөзен қаласында – 1 жатақхана (42 орын). 
  
Жатақхана қажеттілігі 1500 орынды құрайды (Ақтау қаласы бойынша – 1245, Жаңаөзен қаласында – 55, аудандарда – 200). 


Құрылыс және ЖСҚ жасақтау



Техникалық және кәсіптік білім беру ұйымдары үшін 400 орындық (200 орындық жатақханасымен) Бейнеу политехникалық колледжінің құрылысына қаржы бөлу және Ақтау қаласынан 240 орындық, Шетпе селосынан 50 орындық жатақхана құрылыстарын салу қажеттілігі бар.



Бейнеу политехникалық колледжінің құрылысына қаржы бөлу мәселесі бойынша БжҒМ-не сұраныс берілді. Қаржы бөлу мәселесі ағымдағы жылы маусым айында республикалық бюджетті нақтылау кезінде қарастырылатын болады.



Маңғыстау ауданының Шетпе селосынан 50 орындық жатақхана құрылысына ЖСҚ дайындау бойынша құжаттарымыз дайын. Қажет ететін қаржы көлемі 12,0 млн.теңге.



Сонымен қатар, колледждердің материалдық-техникалық жайын жарақтандыруды 5 колледж қажет етеді.



2017 жылғы бюджетті нақтылауда колледждерге күрделі жөндеу жүргізу үшін 902,5 млн.теңге қарастыру қажет.



Сондай-ақ, Ақтау қаласы бойынша жатақхана мәселесін шешуді мемлекеттік-жекешелік әріптестік механизмі арқылы жүзеге асыру жоспарланды.

200 орынға дейін қамтитын ғимараты бар 1 жеке кәсіпкерден өтініш келіп түсті. Қазіргі таңда, тиісті құжаттамалары сұратылып, концепциясы жасақталып жатыр. Жыл соңына дейін конкурстық рәсімдер өткізіледі.


Сонымен қатар, Маңғыстау туризм колледжі және Ақтау технологиялық қызмет көрсету колледжі жанынан қосымша оқу-тәжірибелік корпусына арналған ғимаратының құрылысын және Маңғыстау өнер колледжі жанынан концерттік зал мен көрме орталығының құрылысын салу жоспарлданды.

Осы жобалар бойынша, жергілікті бюджетті кезекті нақтылау кезінде ЖСҚ-ын жасақтауға 41 млн.теңге көлемінде қаржы қарастыру қажет.
Арнайы (түзету) және инклюзивті білім беру 
1. Ақтау қаласының 4 шағын ауданында орналасқан №2 арнайы білім беру мектебі ғимаратының ескі балабақша ғимаратында орналасқан. Аталған ғимаратқа күрделі жөндеу жүргізу қажеттігі бар.

2. Мұнайлы ауданы Дәулет ауылында орналасқан №3 арнайы жалпы білім беру мектебінде бала санының көбеюіне байланысты, оқушы орындарының тапшылығы туындап отыр.

Шешу жолдары:

Қазіргі таңда Мұнайлы аудандық білім бөлімі отырған ғимаратына  аталған мектепті көшіру (Білім бөлімі ХКО-ны ғимаратының 2 қабатына көшіріледі)

Инклюзивті білім беру 
Инклюзивті білім берумен:

- мектепке дейінгі ұйымдарда 309 (18,3%) қамтылды (ПМПК-да барлығы 1704 бала тіркелген),
- күндізгі мектепте 917 (34,3%) оқушы оқиды (290-жалпы білім беретін мектептерде, 122 арнайы сыныптарда, 504 – түзету мектептерінде) ,     

- колледжде 36 бала оқиды.

ҚР білім беру мен ғылымды дамытудың 2016-2019 жылдарға арналған бағдарламасына сәйкес барлық білім беру ұйымдары  «тосқауылсыз аймақпен» қамтылуы тиіс.   

Білім беру ұйымдарының 77 пайызында «тосқауылсыз аймақтар» орнатылған. 

Құқық бұзушылық профилактикасы 

Облыста 2017 жылдың 4 айында 26 құқықбұзушылық жасалды, 31-дің 11-і мектеп оқушысы, 16-сы колледж студенттері, 4-уі жұмыс жасамайтындар мен оқымайтындар (2016  ж. осындай мерзімінде - 14 құқықбұзушылық). 

Кәмелетке толмағандардың аудандық, қалалық ішкі істер есебіндегі 287 жасөспірімнің (2016 жылы 377 жасөспірім) 284-і орта білім беру ұйымдарының оқушылары, 3-уі оқымайтын және жұмыс жасамайтындар.
Ақтау - 69 , Жаңаөзен - 88, Бейнеу – 47, Қарақия - 9, Маңғыстау - 16,Мұнайлы - 49, Түпқараған – 9 оқушы.


Білім беру ұйымдарының оқушылары арасында құқықтық танымын арттыру және құқық бұзушылықтарға «мүлдем төзбеушілік» қағидасын қалыптастыруға бағытталған 269 сынып сағаты, 71 әңгімелесу, 16 кездесу, 14 «дөңгелек үстел» өткізілді. 


Білім беру ұйымдарының жасөспірімдері  арасында  құқық бұзушылықпен  қылмысты  төмендету  мақсатында  ІІД ЖПҚ-мен, дін істері, жастар саясаты басқармаларымен бірігіп, 20-дан аса   профилактикалық жұмыс жүргізілді.

Жасөспірімдердің арасында суицидтің алдын алу 
         2017 жылдың  4 айында суицид фактілері болған жоқ, 8 өзіне-өзі қол жұмсау әрекеті тіркелді (2016 жылы 12 факт тіркелді, оның ішінде 9 әрекет, 3 аяқталған оқиға, 2015 ж. 41 факт, оның 9-ы аяқталған).
          Білім басқармасы 2016 жылдан бастап ЮНИСЕФ балалар қорымен бірлесіп суицидттың алдын алу бойынша ауқымды жоба бастады.
         8-10 сынып оқушылары мен 1 курс студенттері (25000) арасында жүргізілген сауалнама нәтижесінде қауіп-қатер тобына енген 1056 жасөспірім анықталды.  
Дәстүрлі емес діни ағымда жүрген оқушылармен жұмыс
Мектептерде хиджаб киіп жүрген  60   оқушы бар (Ақтау қаласы - 14, Жаңаөзен қаласы - 41, Қарақия ауданы -1, Мұнайлы ауданы - 4). Өткен оқу жылында 57 оқушы болды (Ақтау-11, Жаңаөзен-37, Мұнайлы – 5, Түпқараған-4). Осы оқу жылында хиджаб киетіндер саны Мұнайлы ауданында пайда болғаны және Жаңаөзен қаласында өскені анықталды.  



Осы оқушылардың ата-аналарымен түсінік жұмыстарын жүргізу мақсатында іс-шаралар жоспары жасақталды. Ақпараттық-түсіндіру топтары құрылды. Топтардың құрамына білім, дін істері, ішкі істер басқармаларының мамандары, психологтар, ауыл ақсақалдары  (С.Назарбек, О.Қосай, С.Нұржан, Ы.Оңғарбай, О.Көшбай, М.Ходжабаев-Жаңаөзен қоғамдық кеңесінің төрағасы, А.Нұртаев - Жаңаөзен қоғамдық кеңесі төрағасының орынбасары, Ә.Жақсылық - Теңге ауылы ақсақалдар кеңесінің төрағасы) енді. 



Топтар әр ата-анамен жеке сұхбаттар және барлық ата-аналарды қосып топтық кездесулер өткізді (20).



Жалпы ата-аналармен жүргізілген жеке сұхбаттардың тиімділігі байқалды. Психологтар әр ата-ананың көңіл-күйі динамикасын бақылау картасын жасақтады.   

Жетім және ата-анасының қамқорлығынсыз қалған балалар саны - 566
2006-2017 жылдар аралығында жетім және ата-анасының қамқорлығынсыз қалған 380 балаға тұрғын үй бөлінді. Оның ішінде  116-сы жетім балаларға арналған интернаттық мекемелердің тәрбиеленушілері мен түлектері.

2015 жыл мен 2017 жылдың І тоқсаны аралығында 185 жетім және ата-анасының қамқорлығынсыз қалған бала тұрғын үймен қамтамасыз етілді (барлық тұрғын үй алған бала санының 48,6 пайызы)  . Оның ішінде 61-і балалар үйінің тәрбиеленушілері мен түлектері.

Бүгінгі таңда 868 жетім және ата-анасының қамқорлығынсыз қалған бала тұрғын үй қорынан үй алу кезегінде тұр. Оның 172-сі интернаттық мекемелердің тәрбиеленушілері мен түлектері (47 тәрбиеленуші және 147 түлек).  
Осы түлектерді әлеуметтік қолдау және уақытша тұрғын үймен қамтамасыз ету мақсатында  NCOC компаниясының демеушілігімен 2016 жылы 100 орындық «Жастар үйі» құрылысы басталды. Осы жылы аяқталып, 16-23 жас аралығындағы облыстық балалар үйі мен  отбасылық үлгідегі балалар ауылының түлектерін орналастыру жоспарланып отыр. 
Соңғы 3 жыл ішінде отбасылық үлгідегі балалар ауылының тәрбиеленушілерінің  саны азаюда (2015 – 69, 2016-56, 2017- 48). 
Тәрбие және қосымша білім беру 


«Туған жер» жобасы аясында

Білім беру ұйымдарында қоғамдық сананы жаңғырту бағдарламасын іске асыру жөніндегі іс-шаралар жоспары» қабылданды. Оның ішінде:

Маңғыстаудың жергілікті авторларының оқулықтарын (2009 жылы шыққан «Маңғыстау тарихы», «Маңғыстау әдебиеті», «Маңғыстау географиясы», «Маңғыстау өсімдіктер әлемі», т.б.) қайта өңдеп, басып шығару жұмыстары басталды. Жаңа замануи технологиялардың дамуына байланысты оқулықтар ауқымды өзгерістер мен толықтыруларды қажет етеді.  
Осы авторлардан шығармашылақ топ құрылып, іс-шаралар жоспары жасақталды. Осы жұмыстарға 49 млн. теңге қаржы қажет етіледі.  

Жергілікті ғалымдардың атаулы олимпиадалары мен оқуларын республика көлемінде  өткізу 

Маңғыстау өлкесінен шыққан алғашқы ғалым, техника ғылымының  докторы  Нұн Жұбаев атындағы физика, математика және информатика пәндері бойынша республикалық олимпиада және мемлекеттік қайраткер, халық жазушысы Ә.Кекілбаев атындағы республикалық «Әбіш оқулары» байқауының концепциясы әзірленді. 

С.Назарбекұлының «Абай әлеміне саяхат» танымдық клубы
 «Мәңгілік ел» құндылықтарын енгізуді жүзеге асыру және Елбасы Жолдауында айтылған көптілді меңгерген құзыретті тұлға қалыптастыру идеясын жүзеге асыру мақсатында белгілі ақын, жазушы, драматург, сәулетші  С.Назарбекұлының бастамасымен «Абай әлеміне саяхат» танымдық клубы пилоттық жобасы енгізіліп, өз жұмысын бастады.
Клуб мүшелері Абайдың өлеңдерінен алынған тағылымды 33 өлеңін қазақ тілінде, Елбасының 12 қанатты сөзімен Абайдың қара сөздерінен алынған ой үзінділерін үш тілде жатқа айтады.

Клубтың ресурстық орталығы - Мұнайлы ауданының №10 орта мектебі. Облыстың барлық мектебінде  «Абай әлеміне саяхат» клубы ашылды. 

«ЭКСПО-2017» халықаралық көрмесіне 15000  оқушы барады деп жоспарлануда. 

Жазғы демалысты ұйымдастыру


Балалардың жазғы сауықтырылуын ұйымдастыруға жергілікті бюджеттен 381759,3 мың теңге (2016 жылы – 269134,45 мың тг.).

Сауықтырумен 86679 бала, 75,2 % бала қамтылады.

Мектеп жанындағы 73 лагерьде – 14879 бала, қала сыртындағы 5 лагерьде 8000 бала демалады.

2000 оқушы облыстан лагерьге барады. 

Жыл сайын 40 бала НКОК компаниясының демеушілігімен Италияда демалады.

Кәсіподақтар есебінен 8000 оқушы демалыс лагерімен қамтылады. 

Барлық қала, аудандарда 40-тан астам палаткалы лагерьлерде 1000-ға жуық бала демалатын болады. 

Биыл алғаш рет облыста әскери-патриоттық лагерь ұйымдастырылады. Онда 300 жасөспірім демалып, кәсіби бағдар алады.

Бос уақытты және еңбекпен шұғылдануын ұйымдастыру. 

Түрлі танымдық шараларға – 108248 оқушы  немесе 94 %   қамтылады, былтырғы жылмен салыстырғанда  64769 балаға көп (2016 ж. – 43479 бала  40,2). 

Жазғы каникул кезеңінде 77 мектеп жанындағы алаңда 15312 бала (2016-96, 9337), аула клубтары мен түрлі үйірмелерде 49162 бала, 8 жазғы тілдік мектепте 800 бала,  жазғы еңбекпен 21044 оқушы қамтылады. 

 Туристік саяхаттар және экскурсиялар ұйымдастырылып, оған 25355 оқушы қатысады, оның ішінде 15000 бала ЭКСПОға барады.

Жазда 3 жазғы олимпиада резерв мектебінде 1734 жас спортшылар, 98 спорттық жиынға 30000нан аса бала қатысады. 

Барлығы облыс бойынша 1-10 сыныптың 115153 оқушысы 100 % жазғы демалыспен қамтылады.              

Бүгінгі таңда төменгідей жұмыстар атқарылуда:

- балалар мен жасөспірімдер туризмін дамыту мақсатында «Балалар мен жасөспірімдердің облыстық туризм орталығын» ашу, 
- мемлекеттік-жекешелік әріптестік механизмі бойынша балалардың жазғы сауықтыру базасын салу жөнінде инвесторлармен келіссөздер жүргізілуде. 



Білім саласын дамытуға байланысты жүзеге асырылып жатқан жобалар: 



Жалпы білім саласын дамытуға байланысты облысымызда Дүниежүзілік банк, «Самұрық-Қазына Траст», «Дара» қайырымдылық қоры, Дүниежүзілік денсаулық сақтау ұйымы, БҰҰ Балалар қорының (ЮНИСЕФ), «ERSAI Caspian Contractor LLC» компанияларының  демеушілігімен 12 жоба, сонымен қатар  НКОК компаниясымен жыл сайын 30-ға жуық жобалар жүзеге асырылып келеді. 


Облыстың 3 білім беру нысаны Жапонияның Қазақстандағы елшілігінің «Шөп тамыры» бағдарламасына қатысуға өтінім беріп отыр. Бағдарламаның мақсаты: адам қауіпсіздігін қамтамасыз ету үшін 50-80 мың доллар көлемінде қайтарымсыз көмек көрсету.  
      1. Дүниежүзілік банктің қолдауымен «Электр энергетикасын дамыту және энергия үнемдеу институты» АҚ арқылы Ақтау қаласындағы үш балабақшада -  13 шағын аудандағы № 53, 54 және 12 шағын аудандағы № 31 балабақшаларының жылу жүйесін ауыстыру, есіктерді жаңалау және төбені жөндеу жұмыстары жүргізілуде. Жұмыстар осы жылдың мамыр айында аяқталады.  Жобаның құны – 132 млн. теңге.

       2.  «Самұрық-Қазына Траст» ҚҚ-ы облыстың мектептеріне 50 комплект спортинвентарь (өнім - австриялық) сатып алды. Мектептер арасында салауатты өмір салтын дамытуға конкурс жарияланып, мамыр айында үздік деп танылған 50 мектепке спорттық комплектілер беріледі. Жобаның құны – 533734 евро.

     3. «Самұрық-Қазына Траст» ҚҚ-ы облыстағы 4 арнайы түзету мектебі үшін қажетті құрал-жабдықтар ұсынады. Қазіргі уақытта қоғамдық қор мен білім басқармасы арасында ұйымдастыру жұмыстары жүргізілуде. Құны – 26 млн. 886 мың теңге.

    4. «Дара» қайырымдылық қоры Ақтау қаласындағы жаңадан ашылатын түзету кабинетін жабдықтауға қатысты жұмыстар жүргізуде.  Жобаның құны – 15 млн. теңге. 

    5. «Дара» қайырымдылық қоры Жаңаөзен қаласындағы көзі көрмейтін балаларға арналған кабинет жабдықтауға қатысты жұмыстар жүргізуде.  Жобаның құны – 3 млн. теңге.

     6. НКОК компаниясының демеушілігімен облыс бойынша 2016 жылы 23 жоба жүзеге асырылды. 2017 жылға жобалар бойынша ұсыныстар берілуде.

     7. Дүниежүзілік денсаулық сақтау ұйымының қолдауымен Ақтау қаласының №20 және Мұнайлы ауданының №12 орта мектептерінде «Бала денсаулығын сақтау және қауіпсіз мектеп» («Здоровая школа») жобасы іске асырылуда. 

     8. БҰҰ Балалар қорының (ЮНИСЕФ) қолдауымен  облыстың барлық мектептерінің жоғары сынып оқушыларының және колледждердің І курс студенттерінің арасында суицидтың алдын алу жобасы (мектеп басшыларын, психологтарын оқыту, оқушылардың арасында сауалнамалар жүргізу, т.б.) жүзеге асырылуда.

     9.  БҰҰ Балалар қорының (ЮНИСЕФ) қолдауымен  мектептерде зорлық-зомбылықтың алдын алу және оған әрекет ету жобасы Ақтау қаласындағы №2, 6, 16, 28 және Мұнайлы ауданындағы №1, 6, 7 орта мектептерде жүзеге асырылуда. 

     10. БҰҰ Балалар қорының (ЮНИСЕФ) қолдауымен білім беру ұйымдарындағы табиғи апаттар тәуекелін төмендету бойынша жоба пилоттық 7 мектепте  және 3 балабақшада - Ақтау қаласы №8 орта мектебі, «Ер Төстік» балабақшасында, Жаңаөзен қаласы №21 орта мектебінде, Түпқараған ауданы З.Баймырзаев атындағы, Е.Өмірбаев атындағы орта мектептер, «Құлыншақ» балабақшасында,  Маңғыстау ауданы Ұштаған, М.Атымов атындағы орта мектептер, «Арай» балабақшасында, Қарақия ауданы №8 орта мектебінде жүзеге асырылуда.  

     11. «ERSAI Caspian Contractor LLC» компаниясының әлеуметтік  міндеттемесі аясында  Орталық Азияның Еуразия Қоры 2012 жылдан бері Қарақия ауданы Құрық елді мекеніндегі  балабақшаларда «Бірге өсеміз» жобасын («Монтессори» жүйесі мен «Step by step» технологиясы) жүзеге асыруда. 

    12. «ERSAI Caspian Contractor LLC» компаниясының әлеуметтік  міндеттемесі аясында  Орталық Азияның Еуразия Қоры «Мектепке дейінгі тәрбие» мамандығы бойынша дайындайтын колледждерде «Монтессори» жүйесі мен «Step by step» технологиясы бойынша сынып ашып, жабдықтау, тәжірибелік оқыту тренингтерін өткізу, колледж студенттерін Құрық елді мекеніндегі  балабақшаларда тәжірибеден өткізу (тамақтануы және жатын орындары қор есебінен) жұмыстарын бастайды. 

    13. ERSAI Caspian Contractor LLC» компаниясының әлеуметтік  міндеттемесі аясында  Орталық Азияның Еуразия Қоры оқушыларға профориентациялық жұмыстар жүргізу бойынша облыс мектептерінің мұғалімдерін оқыту курстарын бастайды.

Мемлекеттік әлеуметтік тапсырысты жүзеге асыру


Білім басқармасы 2014 жылдан бері мемлекеттік әлеуметтік тапсырысты іске асырып, үкіметтік емес ұйымдармен бірлікте жұмыс жүргізіп келеді. 
2016 жылы:

-  «Балалар арасында зорлық-зомбылықтың, қатыгездіктің алдын алу» (2 млн тг);

-  «Жалпы орта білім беру ұйымдары қызметіне сапа менеджменті негіздерін енгізу» (3, 5 млн тг).

2017 жылы  10 млн. теңге көлеміндегі 4 әлеуметтік тапсырыс жүзеге асырылуда:
       1.«Діни экстремизмнің алдын алу бағытында жұмыс жүргізетін мамандарға (әлеуметтік педагогтар, психологтар, сынып жетекшілер, директордың тәрбие ісі жөніндегі орынбасарлары) оқыту семинарларын, тренингтер ұйымдастыру»,  

       2. «Мектеп оқушыларын Астана қаласында өтетін халықаралық «ЭКСПО-2017» мамандандырылған көрмесіне қатыстыру»,


3. «Математика, физика, информатика пәндерінен олимпиадалық есептер шығарудың тиімді әдістері (оқтыу семинарларын, тренингтер ұйымдастыру),


4. «Аула клубтарындағы үйірме жетекшілері мен технология пәні мұғалімдерінің көркем-эстетикалық (сәндік-қолданбалы өнер) бағытта республика көлемінде іс-тәжірибе алмасуын ұйымдастыру».
Педагог кадрлардың әлеуетін арттыру 

Облыс бойынша 201 педагог маман жетіспеушілігі бар  (Ақтау -122, Жаңаөзен -  45, Түпқараған - 24, Маңғыстау - 21, Қарақия - 20, Мұнайлы – 17, Бейнеу - 9, облыстық мектептер - 10). 
Негізінен орыс сыныптарына қажетті пән мұғалімдері - бастауыш – 40, математика – 25, орыс тілі – 25.

Қазақ сыныптарына жетіспейтін пән мұғалімдері – орыс тілі – 58, математика – 47.
Биыл әлеуметтік грантпен 130 жас маман келеді деп жоспарланды (Ақтау - 45, Жаңаөзен - 19, Бейнеу - 35, Маңғыстау - 23, Мұнайлы - 18, Қарақия - 26, Түпқараған - 9).

Сонымен қатар, қажет мамандарды жұмысқа тарту мақсатында сәуір айында Орал, Ақтөбе, Алматы қалаларындағы  педагогикалық универсеттерінен 52 жас маманды тарту бойынша шаралар қабылданып жатыр. Оларға «Дипломмен ауылға» жобасымен жұмысқа орналасу ұсынылды (біржолғы көтерме ақы және тұрғын үй сатып алу немесе салу үшін жеңілдіктер қаралған).  

Сондай-ақ, 2016 жылдан беру білім беру ұйымдарының басшылық құрамын «Білім беру саласындағы  менеджменті бойынша» магистр дәрежесі бойынша 50 маман, біліктілік арттыру курстары 70 маман оқып жатыр. 
Сыбайлас жемқорлыққа қарсы мәдениетті қалыптастыру

Басқарма мен ҚР Мемлекеттік қызмет істері және сыбайлас жемқорлыққа қарсы іс-қимыл агенттігінің Маңғыстау облысы бойынша департаментімен жүйелі түрде біріккен жобалар жүргізіліп келеді («Адал ұрпақ», «Парасатты азамат» және т.б.). 

Жыл басынан бері бірлескен 7 ауқымды шара өткізілді. 

Сыбайлас  жемқорлыққа қарсы хартия қабылданды.
Сонымен қатар, білім басқармасында сенім телефоны жұмыс жасайды. Жыл басынан бері 18 өтініш түсті. Оның 9-ы Ақтау қаласындағы балабақшалар, 3-і  мектепке, 1-і Мұнайлы ауданының балабақшасы, 5-і облыстық мекемелерге  қатысты.  

Басқарма басшысының блогы жұмыс жасайды 2017 жылда                       34 сұрақпен өтініш түсті, олардың 1 сұрағы сыбайлас жемқорлыққа катысты сұрақ болды (мектеп басшысының қаржы мәселесіне қатысты). Сұрақтардың ба рлығына дер кезінде жауап берілді.
Хаттамалық тапсырмалардың орындалысы

14 наурыздан бастап білім саласына қатысты 27 хаттамалық тапсырма берілді. Жалпы 27 хаттамалық тапсырмалардың 4 – орындалды,  8 – орындалуда, 17 – алдағы уақытта шешімін табады. 
Білім саласына қатысты берілген тапсырмалар негізінде ауыл мектептеріндегі интернеттің жылдамдығын күшейту, балабақшалардың құрылысын МЖӘ арқылы салуды жоспарлау,  үш ауысымды мектептерді болдырмау жұмыстары, жылыжай салу, жетім және ата-анасының қамқорлығынсыз қалған балаларды тұрғын үймен қамту, діни экстремизмнің алдын алу бойынша мәселелердің орындалысы айтылды.

